
1 

 

  
 

 

 

 

 

 

12 Mei 2023                                                                   Uitgawe: 4/2/2023 

 

 

Ek het net hierdie week weereens besef dat Covid ’n groot negatiewe impak op baie van ons se 

lewens gehad het. Buiten die feit dat sekere groot en klein motoriese ontwikkeling by van ons 

jonger leerders nie volkome ontwikkel het nie, het die afwesigheid van deelname aan sport ook ’n 

invloed gehad. Nie net op die kinders nie, maar ook op onderwysers, afrigters en ouers. 

Onderwysers beleef spanning om akademiese agterstande in te haal asook om met buitemuurse 

verantwoordelikhede hul kant te bring. Ouers plaas druk op hul kinders en onderwysers om beter te 

wees as dié van die skool langsaan en kinders beleef spanning om te presteer. Miskien moet almal 

net vir ’n oomblik weer rustig raak en ons Hemelse Vader dank dat ons nog almal hier is en gesond 

kan wees en moet fokus op wat belangrik is.  

ATKV Applous 

Soos in verlede week se weekblad genoem is, het ons Senior Koor op 8 Mei aan die ATKV se prestige 

Applous Kompetisie deelgeneem. Dit was ’n eerste vir Tjokkies. Dit was ’n ongelooflike lekker aand 

met uitsonderlike musiek. 

Baie geluk aan ons koor wat hulle uitstekend van hulle taak gekwyt het en met ’n silwertoekenning 

weggestap het. Baie dankie aan ons koorafrigter, Juf. Jo-Retha Rossouw wat ons kinders met soveel 

entoesiasme geleer het om te sing en verskriklik baie moeite gedoen het. Baie dankie aan Juf. 

Marietjie Langenhoven vir haar deelname tot die koor se sukses. Ons sien baie uit na die res van die 

jaar se optredes. 

Wedstryde vs Truida Kestell 

As deel van die Wesgrow-reeks waarin ons vanjaar deelneem besoek Primêre Skool Truida Kestell 

van Bethlehem ons op Maandag 22 Mei. Wedstryde vir daardie dag begin reeds om 12:30 omrede die 

spanne nog moet terugry. Ouers moet kennis neem dat dit sal beteken dat die skool op daardie dag 

reeds om 12:00 sal verdaag. 

 

 

 

 

Die Kaalvoetkafee benodig die dienste van ’n verkoopsassistent wat voltyds by die kafee kan 

inskakel. 

Sien advertensie aangeheg.  

 

 UIT DIE KANTOOR 

 ANDER 

 VERJAARSDAE 

 BELANGRIKE DATUMS 

12 Mei:  Mini Netbal Festival (Tjokkies & Willem Postma) 

  SVS O/12 Hokkieproewe (Dogters) 

  Kleuterskool Gholfdag 

13 Mei:  Mini Netbal te Onze Rust 

15 Mei:  BL. vergadering 

15/16 Mei: Boekverkoping – Skoolsaal 

16 Mei:  Skaakliga 

18 Mei:  Rugbyliga vs Saint Andrews (weg) 

 

 

12 Mei: Juf.Marietjie Langenhoven (Musiek) 

13 Mei: Juf. Lizette Buys (Gr.1) 

14 Mei; Juf. René Greyling (K'S) 

  Tannie Geolene van Jaarsveld (Kaalvoetkafee)  

18 Mei: Mnr. Ryno Eckard (Gr.5) 

 UIT DIE BEMARKINGSKANTOOR 

 

 

Doen jou aankope by Meditas- of Universitas Spar en gooi jou strokie in Tjokkies se 

“boks”.  Spar gee persentasie van die totale bedrag wat in ons “boks” is terug aan die 

skool. 

Dankie Callie Grobler vir jou Tjokkie-HARTKLOP 

 SNUFFELS 

